
Abstrak

Kajian ini bertujuan untuk melihat tahap dan hubungan penerimaan teknologi di kalangan
pengguna-pengguna aplikasi e-khidmat. Aplikasi e-khidmat merupakan salah satu
aplikasi perdana dibawah label kerajaan elektronik yang diperkenalkan dalam projek
Multimedia Super Koridor pada 1 Ogos 1996 yang juga merupakan salah satu teras
dalam wawasan 2020. Teori kajian berasaskan model penerimaan teknologi dan empat
faktor dipilih untuk menjadi pembolehubah bebas kepada pembolehubah bersandar,
penerimaan teknologi aplikasi e-khidmat iaitu persepsi kebergunaan, persepsi
kemudahgunaan, persepsi keselamatan internet dan amaun maklumat. Data diperolehi
menggunakan borang soal selidik dan penghantaran soalselidik secara mel elektronik
kepada responden yang berdaftar dalam e-khidmat. Sampel kajian yang dianalisis adalah
seramai 397 responden daripada 931 borang yang diedar. Kadar respon adalah sebanyak
43.93 peratus. Dapatan kajian menunjukkan 81.9 peratus tahap penerimaan teknologi
terhadap aplikasi e-khidmat adalah rendah, 16.6 peratus di tahap sederhana manakala
baki 1.5 peratus di tahap tinggi. Secara keseluruhan tahap penerimaan teknologi terhadap
aplikasi e-khidmat adalah rendah. Hasil ujian ANOVA sehala terhadap faktor umur dan
tahap akademik terhadap penerimaan teknologi, persepsi kebergunaan, persepsi
kemudahgunaan, persepsi keselamatan internet dan amaun maklumat mendapati tidak
terdapat perbezaan yang signifikan bagi faktor umur. Bagi tahap pendidikan, persepsi
kemudahgunaan, persepsi keselamatan internet dan amaun maklumat terdapat perbezaan
yang signifikan. Hasil ujian Korelasi Pearson menunjukkan wujud perkaitan yang
signifikan diantara kesemua faktor dengan penerimaan teknologi aplikasi e-khidmat.
Hasil ujian regresi berganda yang dijalankan, hanya persepsi kebergunaan dan persepsi
kemudahgunaan yang mempunyai pengaruh ke atas penerimaan teknologi aplikasi e-
khidmat. Akhirnya, hasil dapatan kajian dibincangkan dan beberapa cadangan untuk
memperbaiki kelemahan yang ada telah dikemukakan.

Abstract

The purpose of this research is to investigate and observe the level of technology
acceptance among users of e-Services application. e-Services application is one of the
pioneer application under the establishment of electronic government. The electronic
government was introduced as a part of Multimedia Super Corridor project on 1st August
1996, which is one of the key instruments of Vision 2020. In addition, this research
developed based on the technology acceptance model (TAM) and containing four factors
as independent variables and dependent variables, namely perceived usefulness,
perceived ease of use, perceived Internet security and total amount of information. Data
collected using developed questionnaires and was sent out through electronic mail (e-
mail) to registered e-Services respondents. A total of 931 questionnaires were distributed,
and 397 were returned, with a response rate of 43.93 percent. The research finding shows
those 81.9 percent respondents have low level of acceptance of e-Services application,
16.6 percent is at medium level and the balance of 1.5 percent have high level of
acceptance of e-Services application. Overall, the level of technology acceptance of e-
Services application is low. The results from one-way ANOV A analysis between the age
factor and level of education with technology acceptance, perceived usefulness, perceived
ease of use, perceived Internet security and total amount of information revealed that
there is no statistically significant differences for the age factor. However, there is
statistically significant difference between education level with perceived ease of use,
perceived Internet security and total amount of information. Based on Pearson
Correlation analysis indicates that there exists a significant relationship between all the
factors with technology acceptance of e-Services application. Moreover, multiple
regression technique was employed and discovered only perceived usefulness and
perceived ease of use have effect on the findings of technology acceptance of e-Services
application. Finally, the research findings is discuss, identify the limitations of the study,
and a few suggestions is proposed for the future directions of the research.

BAB 1

PENGENALAN

1.1 Pengenalan Kajian

Perkembangan aplikasi teknologi maklumat dan komunikasi (Information And
Comunication Technology - ICT) telah membolehkan maklumat dihantar dan diterima
dengan pantas. Kemudahan aplikasi ini telah membawa kepada peningkatan
penggunaan internet dan pembangunaan aplikasi sistem komputer dalam sektor
awam. Hakikat ini turut dipengaruhi oleh bilangan pengguna dan kepentingan
maklumat yang ingin disalurkan meningkat dari masa kesemasa. Pembangunan
aplikasi berasaskan web dan internet juga dilihat sebagai salah satu saluran atau
kaedah penting dalam membantu mewujudkan sistem penyampaian kerajaan yang
berkesan dan cekap kepada rakyat. Bagaimanapun pengurusan aplikasi teknologi
maklumat dan internet yang tidak terkawal boleh menjejaskan keselamatan maklumat.
Justeru perlindungan keselamatan yang bijaksana perlu wujud dan disesuaikan bagi
menjamin kesahihan, keutuhan dan kebolehsediaan sesuatu aplikasi sistem maklumat

yang dibangunkan.

Sektor awam adalah nadi kepada kemajuan dan pembangunan negara, menawarkan
perkhidmatan kepada pelanggan atau pengguna iaitu kepada semua rakyat Malaysia.
Dalam usaha kerajaan meningkatkan kualiti sistem penyampaian perkhidmatan awam

bagi memastikan kepuasan maksima pengguna, penerimaan teknologi maklumat atau

